
Suġġett: L-adozzjoni tal-Miżura Speċjali favur it-Tuneżija għall-2023

Fil-kuntest tar-Regolament NDICI-Ewropa Globali1, il-Kummissjoni tista’ twieġeb il-mistoqsijiet li ġejjin 
dwar l-anness mad-Deċiżjoni ta’ Implimentazzjoni tal-Kummissjoni dwar il-finanzjament tal-miżura 
speċjali favur it-Tuneżija għall-2023 (C(2023)9184) intitolat “Document d’action relatif au programme 
d’appui aux réformes macroéconomiques de la Tunisie (PARME)” (Dokument ta’ azzjoni rigward il-
programm ta’ appoġġ għar-riformi makroekonomiċi tat-Tuniżija):

1. Il-Kummissjoni tista’ tispjega għaliex kien meħtieġ li tintuża proċedura b’urġenza bil-miktub għal 
din il-miżura speċjali f’Diċembru 2023, meta jitqies li l-appoġġ baġitarju fl-ammont ta’ EUR 150 
miljun kien ġa tħabbar fil-11 ta’ Ġunju 2023, u li proċedura urġenti tirrestrinġi l-eżerċizzju tas-
setgħat ta’ skrutinju tal-Parlament?

2. Deterjorament sinifikanti fil-valuri fundamentali f’pajjiż sieħeb jikkostitwixxi raġunijiet biex l-UE 
tissospendi, tnaqqas jew tikkanċella l-appoġġ baġitarju tagħha lil dak il-pajjiż. Meta jitqies id-
deterjorament sinifikanti tal-valuri fundamentali fit-Tuneżija minn Lulju 2021, il-Kummissjoni tista’ 
tiċċara kif qieset li t-Tuneżija bħalissa tissodisfa r-rekwiżiti biex tirċievi dan l-appoġġ ġdid?

3. Meta jitqies li l-appoġġ baġitarju huwa soġġett għad-dispożizzjonijiet tal-Artikolu 27(4) tar-
Regolament NDICI-Ewropa Globali, il-Kummissjoni tista’ tiċċara bil-miktub id-definizzjoni tal-
kundizzjonalità għal dan l-appoġġ baġitarju u tipprovdi aktar dettalji bil-miktub dwar il-proċedura u 
l-kriterji għall-valutazzjoni ta’ jekk il-kundizzjonijiet humiex issodisfati, kif ukoll dwar il-linja bażi 
applikata għall-valutazzjoni tal-istat attwali tad-drittijiet fundamentali fit-Tuneżija?

4. Il-Kummissjoni tista’ tiċċara għaliex għażlet li tiżborża l-appoġġ baġitarju f’ammont wieħed, u 
b’hekk ma tippermettix żborż gradwali bbażat fuq stadji importanti jew passi konkreti miksuba, kif 
previst fl-Artikolu 236(2) tar-Regolament Finanzjarju, jew is-sospensjoni ta’ żborżi ulterjuri jekk 
tiġi osservata erożjoni ċara tal-valuri fundamentali?

5. X’garanziji formali rċeviet il-Kummissjoni mill-awtoritajiet Tuneżini minn Settembru 2023 li l-
Parlament se jitħalla jżur proġetti ffinanzjati mill-UE fit-Tuneżija u b’hekk jeżerċita d-drittijiet 
tiegħu ta’ sorveljanza u skrutinju f’konformità mal-Artikolu 14 tat-Trattat dwar l-Unjoni Ewropea?

1 Ir-Regolament (UE) 2021/947 tal-Parlament Ewropew u tal-Kunsill tad-9 ta’ Ġunju 2021 li jistabbilixxi l-
Istrument ta’ Viċinat, ta’ Kooperazzjoni għall-Iżvilupp u ta’ Kooperazzjoni Internazzjonali – Ewropa Globali, li 
jemenda u li jħassar id-Deċiżjoni Nru 466/2014/UE u jħassar ir-Regolament (UE) 2017/1601 u r-Regolament 
tal-Kunsill (KE, Euratom) Nru 480/2009 (ĠU L 209, 14.6.2021, p. 1).


